ՀԻՄԱՎՈՐՈՒՄ
ԱԲՈՎՅԱՆ ՀԱՄԱՅՆՔԻ ԱՎԱԳԱՆՈՒ 2022  ԹՎԱԿԱՆԻ ԴԵԿՏԵՄԲԵՐԻ 28-Ի
 N 199-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ   ԿԱՏԱՐԵԼՈՒ  ՄԱՍԻՆ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ

 Որոշման նախագիծը մշակվել է «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 5-րդ կետի, «Նորմատիվ իրավական ակտերի մասին»  օրենքի 33-34-րդ հոդվածների համաձայն։ Նախագիծը մշակելիս  հաշվի է առնվել  բյուջեի մնացորդների մասին Հայաստանի Հանրապետության  ֆինանսների  նախարարության կենտրոնական գանձապետարանի կողմից տրված տեղեկանքը։ 

Համայնքի վարչական բյուջեի տարեսկզբի ազատ մնացորդը կազմել է 231 539.4 հազար դրամ, իսկ ֆոնդային մասի տարեսկզբի մնացորդը՝ 1 376 424.5 հազար դրամ։
Վարչական բյուջեի տարեսկզբի ազատ մնացորդն ամբողջությամբ  կուղղվի ֆոնդային բյուջե։ 2023 թվականի  բյուջեի տարեսկզբի ազատ մնացորդը կկազմի 1 607 963.9 հազար դրամ, որից 318 447.0  հազար դրամը կուղղվի ֆոնդային բյուջեի պարտքերի մարմանը, իսկ 1 289 517.0 հազար կուղղվի 2023 թվականի համար նախատեսված կապիտալ ծրագրերի իրականացմանը։ 

Հաշվի առնելով ֆոնդային բյուջեի տարեսկզբի ազատ մնացորդի չափը  անհրաժեշտություն է առաջացել փոփոխելու նաև ոչ ֆինանսական ակտիվների իրացումից մուտքերը՝ այն  1 533 645.0 հազար դրամից պակասեցնելով 607 963.9  հազար դրամ, որը կկազմի 825 681.1  հազար դրամ։  

Վարչական բյուջեի տարեվերջի պակասուրդը կկազմի 0.0 հազար դրամ, իսկ ֆոնդային բյուջեինը՝ 1 607 963.9  հազար դրամ։

Համայնքի բյուջեի եկամուտները կմնան անփոփոխ՝ 3 810 000.0 հազար դրամ, իսկ ծախսերը կավելանան 1 607 963.9 հազար դրամով՝ 3 810 000.0 դրամից դառնալով 5 417 963.9 հազար դրամ։

Աբովյան համայնքի ավագանու 2022  թվականի դեկտեմբերի 28-ի
 N 199-Ն  որոշման մեջ փոփոխություններ   կատարելու  մասին ավագանու որոշման նախագծի  ընդունման առնչությամբ  այլ իրավական ակտերի ընդունման անհրաժեշտություն չի առաջանում։

Աբովյան համայնքի ավագանու 2022  թվականի դեկտեմբերի 28-ի
 N 199-Ն  որոշման մեջ փոփոխություններ   կատարելու  մասին ավագանու որոշման նախագծի  ընդունման կապակցությամբ Աբովյան համայնքի բյուջեում  եկամուտները չեն ավելանում, իսկ  ծախսերը կավելանան տարեսկզբի ազատ մնացորդի չափով՝ 1 607 963.9 հազար դրամով։ 

Քանի որ բյուջեն կրում է նորմատիվ բնույթ, ուստի նրա մեջ կատարվող փոփոխությունների  նախագիծը ևս կրում է նորմատիվ բնույթ։

   
ՀԱՄԱՅՆՔԻ ՂԵԿԱՎԱՐԻ 1-ԻՆ ՏԵՂԱԿԱԼ՝

